ԱՄՓՈՓԱԹԵՐԹ

«ՔԱՂԱՔԱՇԻՆՈՒԹՅԱՆ ՄԱՍԻՆ»  ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ՕՐԵՆՔԻ   ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	ՀՀ ֆինանսների նախարարություն

	N 01/26-1/118-2022

	
	06.01.2022

	Ոսումնասիրելով հիշյալ գրությամբ ներկայացված ««Քաղաքաշինության մասին» օրենքում լրացումներ կատարելու մասին» ՀՀ օրենքի նախագիծը, առաջարկում ենք՝ 
· նախագծի 2-րդ հոդվածի 2-րդ պարբերության «նմանատիպ նախագծերով» բառերը փոխարինել «բազմակի օգտագործման օրինակելի նախագծերով» բառերով, իսկ «կարող է հաշվարկվել» բառերը՝ «ենթակա է հաշվարկման» բառերով.

	[bookmark: _GoBack]Ընդունվել է, կատարվել է համապատասխան փոփոխություն

	· բացահայտել, թե՝
- ինչ եղանակով է իրականացվելու նշված նախագծերի հիման վրա հեղինակային հսկողության ծառայության գնման գործընթացը.

	«Գնումների մասին» ՀՀ օրենքով, ՀՀ կառավարության 19.03.2015թ. N 596-Ն որոշմամբ, ինչպես նաև  ՀՀ քաղաքաշինության նախարարության 28.09.1998թ. N 143 հրամանով՝ «Շինարարության նկատմամբ հեղինակային հսկողության իրականացման հրահանգով»՝ շինարարական ծրագրերի նկատմամբ Հեղինակային հսկողության ծառայության մատուցումը նախատեսվում է պայմանագրային հիմունքներով՝ ճարտարապետաշինարարական նախագծերի, այդ թվում  բազմակի օգտագործման օրինակելի նախագծերի տեղակապման նախագծերի հեղինակների (նախագծային կազմակերպությունների) հետ պայմանագրեր կնքելու միջոցով, մեկ անձից  կամ  մրցութային գործընթացների կազմակերպմամբ (օրինակ՝ հեղինակի բացակայության կամ հեղինակային հսկողությունից հրաժարվելու պարագայում  մեկ այլ մասնագիտական կազմակերպություն ներգրավելու անհրաժեշտությամբ):  

	· շինարարական աշխատանքների կատարման ընթացքում նախագծային շեղումներ հայտնաբերվելու դեպքում ո՞վ է կրելու դրա հետևանքով առաջացող վնասների փոխհատուցման ռիսկը, այդ թվում փորձաքննության մասով.

	Տեղակապման նախագծերը՝ ճարտարապետաշինարարական նախագծեր են, որոնք  (այսինքն շենքի/շինության        0-նիշից ցածր ստորգետնյա հատվածի, հիմնականում հիմքերի կառուցման կոնստրուկտիվ և ծավալահատակագծային լուծումները) ևս ենթակա են քաղաքաշինական փորձաքննության, ուստի փորձաքննության պատասխանատուն տեղակապման նախագծի փորձաքննություն իրականացնող իրավաբանական  անձն է: Յուրաքանչյուր շինարարական օբյեկտի շինաշխատանքների ընթացքում կարող են ի հայտ գալ նախագծային շեղումներ (այդ թվում տեղակապման նախագծերում), որոնք ենթակա են շտկման քաղաքաշինության և գնումների  օրենսդրությամբ սահմանված կարգով: Բացի այդ գործում են նաև  Պատվիրատուի և Նախագծային կազմակերպության միջև կնքված պայմանագրային պարտավորություններ: Իսկ պատասխանատվության միջոցները Կապալառու կազմակերպությունների (Նախագծողի, Շինարարական կազմակերպության, ծառայություններ մատուցողների) նկատմամբ նախատեսված են ՀՀ օրենսդրությամբ:  Հարկ է նշել, որ  համապատասխան կարգավորումները առկա են ՀՀ կառավարության 19.03.2015թ. N 596-Ն որոշմամբ հաստատված կարգում և այլն:

	· արդյո՞ք յուրաքանչյուր դեպքում պետք է իրականացվի նախագծերի փորձաքննություն, թե ոչ:   

	ՀՀ կառավարության 19.03.2015թ. N 596-Ն որոշման համաձայն, բազմակի օգտագործման օրինակելի նախագծերի տեղակապման նախագծերը ևս, որպես ճարտարապետաշինարարական նախագծերի տեսակ, ենթակա են փորձաքննության (բացառությամբ II կատեգորիայի օբյեկտների):
Յուրաքանչյուր օբյեկտի համար տեղակապման նախագիծը մշակվում է ելնելով օբյեկտի տեղակայման վայրի տեղադիրքից, տարածքի ինժեներաերկրաբանական, երկրաֆիզիկական 
առանձնահատկություններից:



